
Kailasalingavarnanam 1

కైలాసలిఙ్గవర్ణనమ్    ౧

స్కన్దః  -
రుద్రావతారచరితైర్మణిరాజద్వృషైర్యుతమ్    ।
లలామశోభికలశైశ్చతుర్దిక్షు   విరాజితమ్ ॥౯॥
తత్రాన్తర్గృహమీశస్య    గర్భాగారం మనోహరమ్ ।
నవరత్నాఖణ్డకౢప్తస్తమ్భపీఠవిరాజితమ్     ॥ ౧౦॥
తచ్చిన్తామణిభాజాలభాసితం గర్భధామ తత్ ।
తదగ్రతో  భాతి శమ్భోస్సహస్రస్తమ్భమణ్డితః    ॥ ౧౧॥
సుముక్తిమణ్డపో  నామ సర్వవేదశిఖాస్తుతః ।
తత్ప్రభాభాసితా లోకా బ్రహ్మవిష్ణ్వాదయస్సురాః   ॥ ౧౨॥
దిక్పాలయక్షరక్షౌఘనాగాప్సరసకిన్నరాః ।
ఉరగాస్తురగాశ్చైవ  సారఙ్గాథామరాస్సృమాః  ॥ ౧౩॥
మయవస్సామజాలావా హరయశ్శరభాస్తథా ।
భల్లూకభేకఖఙ్గైశ్చ   హరిణైర్మహిషైస్తథా    ॥ ౧౪॥
లిఙ్గాగ్రే  మణ్డపో  భాతి కైలాసేశ్వరసన్నిధౌ  ।
తతోఽన్తరే గర్భగృహం కైలాసేశస్య  సత్తమ ॥౨౩॥
నవరత్నమణీపీఠం వేదికాతలసున్దరమ్  ।
గర్భకోష్ఠైః  పట్టికాభిర్దేవకోష్ఠైర్విరాజితమ్    ॥౨౪॥
వలభీతలసఞ్చారిమరాలకులసున్దరమ్  ।
కపోతపాలీపాలిస్థమణిసిహ్మవృషైర్యుతమ్   ॥౨౫॥
దిక్పాలైర్బ్రహ్మవిష్ణ్వాద్యైర్దక్షిణామూర్తివిస్తృతమ్     ।
దక్షిణే పశ్చిమే చాపి ప్రాగుత్తరదిశి  ప్రభాః  ॥౨౬॥
లిఙ్గోద్భవాన్ధకారాతిత్రిపురాసురసంహృతిః    ।
బ్రహ్మవిష్ణూద్భవశ్చాపి   తాణ్డవేశశ్చ  సున్దరః  ॥౨౭॥

కైలాసలిఙ్గవర్ణనమ్    ౧

కరిచర్మపరీధానో హేరమ్బస్కన్దసంయుతః  ।
భిక్షాటనశ్చ కఙ్కాలశూలాసక్తకరో హరః ॥౨౮॥
మేఖలావృతకణ్ఠోద్యత్పాదామ్భోజాక్తపాదుకః  ।
జటాజాలితసన్మౌలిరిన్దుకున్దశతాచ్ఛభాః   ॥౨౯॥
సోమావతంసోక్షవాహో గణవృన్దవృతః  క్వచిత్ ।
ఉమయా సంస్థితః  పీఠే పశ్యన్ గౌరీం మనోహరః ॥ ౩౦॥
గౌరీప్రసాదనపరః  పశ్యంస్తద్ధనుకేకరమ్   ।
అర్ధేననారీవపుషా  శోభితో హరిహీరభాః ॥ ౩౧॥
రత్నాహికుణ్డలద్యోతిసోమధామసమాననః  ।
వ్యాఘ్రరత్నామ్బరధరస్త్రిపుణ్డ్రతిలకోజ్వలః    ॥ ౩౨॥
మణిరిఙ్ఖత్సుభూపాడ్యో  నానాభూతిజగన్ధధృక్  ।
క్వణన్మఞ్జీరపాదార్ధశేషార్ధపదపఙ్కజః    ॥ ౩౩॥
గరకణ్ఠార్ధకో   దివ్యమణికణ్ఠార్ధధృక్ఛివః   ।
నపచన్ద్రోత్తమాఙ్గోత్థగఙ్గారయవరాశ్రయః       ॥ ౩౪॥
వామదక్షిణభాగస్థలోకేశహరిసేవితః  ।
చణ్డాంశుతనయోద్భీతలిఙ్గాలిఙ్గద్విజావనః    ॥ ౩౫॥
గఙ్గాతరఙ్గకలితకపర్దేణాఙ్కశోభితః    ।
మురవైరిమహానేత్రపూజితాఙ్ఘ్రిసరోరుహః    ॥ ౩౬॥
బ్రహ్మముణ్డలలద్గణ్డకర్ణకుణ్డలశోభితః       ।
ఏవం రుద్రావతారైశ్చాప్యఖణ్డమణికల్పితైః     ॥ ౩౭॥
చన్ద్రస్ఫటికహారైశ్చ   పుష్పగోమేదనీలజైః  ।
శ్రీమహేశమహాదివ్యవిగ్రహైః    పరితోవృతైః  ॥ ౩౮॥
దేవ్యా హరిన్మణిభవైః  పద్మరాగభవైస్తథా   ।
ఇన్ద్రవిష్ణువిధాతౄణాం   దిక్పాలానాఞ్చమూర్తయః ॥ ౩౯॥
కల్పితాశ్రీమహేశేన  మనసైవ  మనోరమాః ।
హీరసారఘనోత్తుఙ్గపఞ్చాశద్యోజనోచ్ఛ్రయమ్  ॥ ౪౩॥
వృత్తాయామమహాశ్లక్ష్ణకోటిభాస్కరభాతతమ్   ।

కైలాసలిఙ్గవర్ణనమ్    ౧

కదలీపుష్పసఙ్కాశసముచ్ఛ్రాయోరుమణ్డలమ్  ॥ ౪౪॥
జ్వలదిన్దుమహావృత్తబ్రహ్మాణ్డోదరదారణమ్    ।
గర్భగేహం తత్ర శమ్భోర్వేదవేదాన్తసంస్తుతమ్ ॥ ౪౫॥
కైలాససారసుభగమణివేదివిరాజితమ్  ।
తత్రైవాన్తర్మహాపీఠే  కోటిద్యుమణిసన్నిభే ॥ ౪౬॥
ప్రభాభాసిజగజ్జాలం   చన్ద్రాచ్ఛస్ఫటికోజ్వలమ్  ।
ఆయామవృత్తగోముఖ్యాహరిబ్రహ్మోరుపీఠకమ్  ॥ ౪౭॥
మహాలిఙ్గం  మహాకారమఖణ్డస్ఫటికోజ్వలమ్  ।
తల్లిఙ్గసారధారాభిః   కైలాసోఽప్యతిపాణ్డరః   ॥ ౪౮॥
మణిప్రభాతతాత్యచ్ఛ్శోభితోత్తుఙ్గమౌక్తికమ్   ।
సహస్రాస్యమహాశేషఫణామణివిరాజితమ్  ॥ ౫౫॥
పద్మరాగమహారాగత్రిపుణ్డ్రతిలకోజ్వలమ్   ।
తత్కాన్తికాఞ్చితాలోకాస్తద్ధారాసారసాగరాః  ॥ ౫౬॥
తత్కైలాసమహాసారపిణ్డశేఖరపూజితమ్   ।
కైలాసేశాఖ్యమమలం  లిఙ్గం  మఙ్గలదాయకమ్  ॥ ౫౬॥
మఙ్గలాపతిదృక్పాతధారాసారవిజృమ్భితమ్  ।
తల్లిఙ్గమహిమావేదైరపారశిఖరాశ్రయైః      ॥ ౫౮॥
బ్రహ్మవిష్ణ్వాదిభిర్దేవై    రుదైర్వా  మునిభిస్తథా ।
నశక్యో జ్ఞాతుమీషద్వా మూకావేదోక్తయో యథా ॥ ౫౯॥
కైలాసశైలమణిధామని   దివ్యలిఙ్గం  కైలాసనామకమహో  త్రిజగద్విచిత్రమ్   ।
తల్లిఙ్గమౌలిశకలేన్దుకలాసుభాభి   (ఝరిభి)రాప్లావితోరుశిఖరోఽత్ర  విభాతి శైలః  ॥౬౦॥
॥ ఇతి శివరహస్యాన్తర్గతే  మాహేశ్వరాఖ్యే కైలాసలిఙ్గవర్ణనమ్    ౧॥
-॥ శ్రీశివరహస్యమ్  ।మాహేశ్వరాఖ్యః ప్రథమాంశః  ।అధ్యాయః ౩౫ -కైలాసలిఙ్గవర్ణనమ్  
।వావృత్తశ్లోకాః  ॥
- .. shrIshivarahasyam . mAheshvarAkhyaH prathamAMshaH . adhyAyaH 35 -

kailAsalingavarNanam . vAvRRittashlokAH ..

Notes:

కైలాసలిఙ్గవర్ణనమ్    ౧

Skanda స్కన్ద provides the overview of several key Śivaliṅga-s శివలిఙ్గ - including

Kailāseśaliṅga కైలాసేశలిఙ్గ  - at Kailāsa కైలాస  amongst which is the Divine Presence

of Maheśaమహేశ.
Śivarahasyam Aṃśaḥ-1 (Māheśvarākhya) శివరహస్యమ్ అంశః-౧ (మాహేశ్వరాఖ్య) has

several descriptions about Mount Kailāsa కైలాస  శైల  and Śiva శివ. Selected verses from

some of the chapters are presented here.

